
MADUO:  70
NAKO:  Diura di le 2
	DITAELO
	
	


	1.
	Pampiri e, e arogantswe ka DIKAROLO di le THARO.
	
	


	
	KAROLO YA A:

KAROLO YA B:

KAROLO YA C:
	Tekatlhaloganyo
(30)

Tshobokanyo
(10)

Tiriso ya puo
(30)
	
	


	2.

3.

4.

5.
	Araba dipotso TSOTLHE.

Simolola karolo NNGWE le NNGWE mo tsebeng E NTŠHWA.

Thala mola morago ga karolo NNGWE le NNGWE.

Nomora karabo NNGWE le NNGWE jaaka potso e nomorilwe.
	
	


	6.

7.

8.
	Tlola mola morago ga karabo NNGWE le NNGWE.

Kwala sentle ka mokwalo o o buisegang.

Tlhokomela mopeleto le popego ya dipolelo.
	
	


	9.
	Kabo ya nako e e tshitshinngwang:
	
	


	
	KAROLO YA A:

KAROLO YA B:

KAROLO YA C:
	50 metsotso

30 metsotso

40 metsotso
	
	


	KAROLO YA A:  TEKATLHALOGANYO

POTSO 1    
	
	


	1.1
	Setlhangwa A (Temana)

Buisa temana e e latelang, mme morago o arabe dipotso. 
	
	


	
	1
2

3

4

5

6

	Sello le Shoki Sebotsane ba kopane fa Shoki e le moithuti wa ngwaga wa nttlha wa Terama. Bobedi ke badiragatsi ba ba tumileng ba thelebišene. Sello o ne a gapiwa pelo ke bontle le boikobo jwa ga Shoki,  a  ipala mabala a kgaka mme bobedi  ba tsena mo nyalong e e boitshepo mme ba tshegofatswa ka bana ba babedi. Ka nako e ba nyalaneng ba ne ba lebega jaaka batho ba ba itumetseng, go se na letsapa le ba fisang pelo.
Sello o ne itsege jaaka monna yo o bogale e bile a fela pelo ka bonako. O ne a ngalangala fela jaaka kgaladue. Le fa Shoki a ne a itse monna wa gagwe jaaka motho yo o pelokhutshwane, go ne go ise go kgabole mo tlhaloganyong ya gagwe gore ka lengwe la malatsi a ka mmifela  kgotsa go mo galefela jaaka a ne a dira ba bangwe. Shoki o ne a dira ka natla gore balatedi ba gagwe ba mmone jaaka motho yo o itumetseng, yo lenyalo la gagwe le neng le elela tswina, fela go ne go sa nna jalo, lenyalo la gagwe le ne le se na monate ope. Ka dinako dingwe mongwe le mongwe wa bona o ne a robala mo kamoreng ya gagwe ya marobalo. Tsatsi le ba kgaoganeng ka marobalo Shoki o ne a tshwanelwa ke go sama sebetsa sengwe go nna malala-a- laotswe fa a ka se tlhoka. 
Shoki jaaka bontsi jwa basadi ba ba mo manyalong a a tletseng tshotlako bo dira, o ne a ntse ka tsholofelo ya gore Sello o tlaa fetoga, e bile ka dinako tsotlhe a naganela bana ba gagwe gore ba tshwanetse go nna le rraabona go fitlha a tsaya tshwetso ya gore a ka se tlhole a kgona go itshokela tshotlako e a neng a le mo go yona mme a ipolelela gore o a tlhala morago ga go nna ngwaga di le lesome mo nyalong e e botlha. Sengwe gape e ne e le gore ga a godiswa ke mmaagwe mme o ne a tlhaela lerato la ga mme ka mmaagwe a ne a abetse monna yo mongwe yo e seng rraagwe pelo ya gagwe.
Shoki o ne a kopana le mmueledi wa gagwe, Pravan Jaggan  mme a itela gore o simolotse go latlhegelwa ke mmele wa gagwe o montle o kgotlaganeng morago fela ga lenyalo. Se se ne sa itshupa dingwaga tsa ntlha a tsene mo nyalong. Shoki o ne a bua ka kutlobotlhoko a re: 

“Ke ne ke tlhakanya lefufa le lerato, monna yo o ne a na le go nkgogakgoga mo gare ga batho mo medirong a nagana gore ke ratana le monna mongwe yo a mmelaelang.”
Fa a lebelela kwa morago, Shoki o nagana o ne a ipelaela e bile a inyatsa ka nako eo. O ne a tlhatlhela kgetse ya tlhalo kwa seteišeneng sa mapodisa kwa Mondeor morago ga gore monna wa gagwe a mo teketele ga loso ka 2009. O ne a se ke a sala kgetse morago ka ntlha ya kopano ya malapa a mabedi a a neng a tshitshinya gore ba kope thuso ya baitseanape ba lenyalo. 
Sello o ne a na le mokgwa wa go nyelela fela mosadi a sa itse gore o kae, Le fa a boa koo o ne a sa itlhalose gore o tswa kae. O ne tsatsi lengwe a kgamela Shoki go swa mme a lemoga gore ga e ne e a komakoma. A tlhatlhela kgetse ya tlhalo gape.  

                     [E fetoletswe go tswa go Drum magazine, Mopitlwe 2017]

	1.1.1
	Sello le Shoki ba tumile ka eng?
	
	(1)


	1.1.2
	Sello o ne a gogelwa ke eng mo go Shoki?  
	
	(2)


	1.1.3
	Go ya ka diteng tsa temana, a go ne go siame gore Shoki a itshokele lenyalo sebaka jalo? Tshegetsa karabo ya gago ka lebaka.
	
	(2)


	1.1.4
	Sello ke monna yo o se nang tsholo e ntle mo mosading.  Neela dintlha di le pedi go tshegetsa tlhagiso e.
	
	(2)


	1.1.5
	Fa e ne e le wena yo o neng  o sotlakwa ke monna, a o ne o tlaa boela wa dumela go nyalwa gape morago ga tlhalo? Tshegetsa karabo ya gago ka lebaka. 
	
	(2)


	1.1.6
	Tlhagisa dintlha di le pedi go ya ka Shoki tse di dirileng gore a itshokele tshotlako?
	
	(4)


	1.1.7
	Goreng Sello a ne a na le go gogagoga Shoki kwa medirong? 
	
	(2)


	1.1.8
	Tlhalosa tshwetso ya kopano ya lapa la boShoki le Sello mabapi le dintwa tsa bona.
	
	(2)


	1.1.9
	Neela lebaka le le dirileng gore Shoki a tlhatlhele kgetse ya tlhalo gape?
	
	(2)


	1.1.10
	Shoki o ne a tlhatlhela kgetse ya tlhalo kae ka 2009?  
	
	(1)


	1.2.      Setlhangwa B (Setshwantsho)
             Leba setshwantsho se se latelang, mme morago o arabe dipotso.
	
	


	
	                                                                                        [Inthanete]  
	
	


	1.2.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	
	


	
	Setshwantsho le Temana di tshwana jang ?
	
	(1)


	
	A

B

C

D
	Di bua ka tlhalo
Di bua ka tshotlako ya basadi
Di bua ka kgodiso ya bana.
Di bua ka tlhokego ya go ikatisa.
	
	


	1.2.2
	Monna yo go lebega a dirang ?    
	
	(1)


	1.2.3
	Setshwantsho le temana di tsosa maikutlo afe mo go wena? Tshegetsa karabo ya gago ka lebaka.  
	
	(2)


	1.2.4
	A se se dirwang ke monna yo se amogelesegile?Tshegetsa karabo ya gago.                                                                                                                        
	
	(2)


	1.2.5
	Tlhagisa dilo tse pedi tse basadi ba ba sotlakwang ba ka di dirang  go tokafatsa seemo se ba mo go sona.
	
	(2)

	
	
	
	

	1.2.6
	Go ya ka wena a monna yo , o rata  mosadi yo wa gagwe?.
	
	(2)


	PALOGOTLHE YA KAROLO YA A: 
	
	30


	KAROLO YA B:  TSHOBOKANYO
POTSO 2
	
	


	Buisa temana e e fa tlase ka kelotlhoko. E tlhagisa mekgwa ya go efoga go phela o sa itumela mo botshelong.
	
	


	ELA TLHOKO:  O tshwanetse go dira tse di latelang:

1. Sobokanya o dirisa mafoko a gago, mme o sa latlhe bokao jwa temana, ka go tlhagisa dintlha tse di tlhagisang ditiragalo tse di go tshedisang o sa itumela.
2. Kwala ka temana, dintlha di nne supa
3. Boleele e nne mafoko a a ka nnang 90.

4. Tshobokanyo e se ka ya newa setlhogo.

5. Kwala palo ya mafoko a o a dirisitseng kwa bokhutlong jwa tshobokanyo.
	
	


	DITIRAGALO TSE DI TSHEDISANG MOTHO A SA ITUMELA.
Ke eng se se ka go kgoreletsang go ka phela o itumetse  mo ngwageng wa 2017? Se o se tsayang jaaka sekgoreletsi mo botshelong? Fela fa o kgona go ntsha dilo tsa mofuta o, ke kgato ya ntlha ya go di fenya ka o di itse. La bofelo fa o ne o itumetse thata e ne e le leng? Ke eng se se neng se amile maikutlo a gago go tlisa boitumelo jo bo kanakana joo? Se se raya gore ka motsotso  o, o ne o sa tshwenyege ka bokamoso e bile o sa nagane sepe ka matshwenyego a botshelo. Go tshwenyega, go ngongorega le go itshwantshanya le batho ba bangwe ke yona tsela ya go ikgoletsa molelo, o ipakela botshelo jo bo sa itumediseng
Fa o simolola ngwaga o wa 2017, lebelela dintlha tsotlhe tse di ka dirang gore o phele o sa itumela mme o di efoge. Fa o batla go phela o itumetse, efoga mokgwa wa go itshwantshanya le batho ba bangwe,se inyatse mo botshelong. Ngaka ya malwetse a tlhaloganyo ya kwa Kapa, Kim Foster a re: “Se ke lemena le motho a ka le ikepelang go phela ka nako tsotlhe o bona o ka re batho ba bangwe ba bantle go go gaisa, ba humile go go feta e bile ba ja monate go go feta”. Ngaka Foster a re batho botlhe fela ba na le matshwenyego, dipelaelo , ditsholofelo le ditoro. Lepa tswelelopele ya botshelo jwa gago o le nosi e seng ka go ipapisa le motho yo mongwe.

Sengwe se se botlhokwa gape ke go sa itshoseng ka se se ka diragalang. Go phela o naganne gore o ka tlhagelwa ke sengwe se se bosula mme e bile fa o se na taolo mo go sona, ga go a siama. O tshwanetse ka metlha o nne le tsholofelo ya tse dintle ka botshelo jwa gago.

Go na le dilo tse dintsi tse motho a ka di ngongoregelang mo botshelong jaaka maemo a ikonomi le phetogo ya maemo a botshelo. Fa o ka totisa mogopolo wa gago mo go ngongoregeleng dilo tsotlhe, o ya go fetola mokgwa wa gago wa go phela. Ga o kitla o nna le boikhutso mo moweng. Go dira maipato go efoga go dira dilo tse dingwe le gona   go ka go tseela boitumelo, fela jaaka go phela o gopotse dilo tse di fetileng. Go phela o nna o gopotse dilo tsa kgale tse di utlwisang botlhoko go ka go tseela boitumelo. Go phela le batho ba ba sa kgotsofaleng le gona ga go a siama - mefuta e ya botsalano ga e itumedise. E fedise ka bonako, e bile se leke go kgotsofatsa batho botlhe.
                                           [E fetoletswe go tswa go tswa goo Makasine wa Drum: Firikgong 2017]
	
	

	                                                                                 PALOGOTLHE YA KAROLO YA B:
	10


	KAROLO YA C:  TIRISO YA PUO
	
	


	POTSO 3
Sekaseka papatso e e latelang mme moargo o arabe dipotso.

SETLHANGWA D

                                                                                                                  [Inthanete]

	3.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	
	


	
	Fa o lebole papatso eno o ka re e lebisitswe go bomang?
	
	(1)


	
	A
B

C

D
	Bana ba bannye
Batho ba ba lwalang
Batho botlhe
Batho ba bagolo                                                                                        
	
	


	3.2
	Tshegetsa karabo ya 3.1 ka lebaka go tswa mo papatsong.
	
	(2)


	3.3
	Naya togamaano e le NNGWE e mmapatsi a e dirisitseng mo papatsong eno go gogela leitlho la moreki? 
	
	(1)


	3.4
	Popae e e tlhagelelang mo papatsong eno, e senola maikutlo afe? Tshegetsa karabo ya gago ka lebaka.
	
	(2)


	3.5
	A o bona go na le bonnete mo mafokong ano ‘Simolola letsatsi le legolo ka seno se’? Tshegetsa karabo ya gago ka lebaka.                                                    
	
	(2)


	3.6
	Dirisa lelatodi la lefoko simolola mo polelong ya gago.
	
	(1)

	
	
	
	

	3.7
	Dirisa lefoko seno, mo polelong ya gago ka bokao jo bo farologaneng le jo bo mo papatsong.
	
	(1) [10]


	POTSO 4
	
	

	
	
	

	Sekaseka khathunu e e fa tlase, mme morago o arabe dipotso.
SETLHANGWA E

                                                                                                   [ Inthanete]         
	1
	Tlhopha karabo e e maleba ka go kwala tlhaka e e nepagetseng A, B, C kgotsa D.
	
	


	
	Fa o lebile khathunu e batho ba, ba kwa lefelong lefe?
	
	


	
	A

B

C

D
	Kwa sekolong

Kwa bookelong

Kwa kgotlatshekelo

Kwa phaposing ya ditherisano
	
	(1)


	4.2
	Neela mefuta e MEBEDI ya batho ba ba dirang mo lefelong le .
	
	(2)


	4.3
	Go ya ka wena, monna yo o mo setilong sa leotwana o bofetseng letsogo ?
	
	(2)


	4.4
	Go tewang fa go twe balwetse ba tlhaloganyo?
	
	(2)


	4.5
	Lefoko ‘dikgang’ le dirisitsweng jang mo khathunung?
	
	(2)


	4.6
	Dirisa lediri, ‘tlhatlhojwa’ mo polelong ya gago go bontsha bokao jo bo farologaneng le jwa khathunu.
	
	(2)

[10]


	POTSO 5
	
	


	Buisa temana e e latelang, mme morago o arabe dipotso.
	
	


	1

2

3


	Fa o ka tla go ntsaya bosigogare, diranta di le masomaamabedi ke tsa gago. O tlaa mphitlhela gona fa, ke tlaa bo ke setse ke boile kwa ga malome. Ga ke batle go lala mo dikgweng tse tsa Phokeng. Kana nna ke mosimane wa ntlo ya nomoro. Rathekisi a mo tshepisa gore o tlaa kgona. 

Ba kgaogana. Nkwe a wela tsela e e lebang kwa Phokeng. Fa o le mo tseleng e e yang kwa Phokeng, go na le mokgoro ka fa molemeng, o dirisiwa ke morekisi wa merogo le maungo. Nkwe a tsena mo go ona.  A fetsa go o ikadima ntle le kitso ya mong. O tlaa tlhokomela fela gore a seka  a senya sepe mo teng. A apola diaparo ka bofefo, mme a apara tsa bopodisi. A phutha tsa gagwe sentle, a di sunya  mo sekhung. A boela kwa tseleng e e boelang kwa teropong.

Fa a fitlha fa batho ba emelang dipalangwa teng, a ipatlela sesana mme a itulela fatshe. A ikotlhaela botlaela jwa go lebala go itlela le semetlana. Kgopolo e ne ya mo eledisa bojalwa mo go golo. Le gona e seng bojalwa bongwe le bongwe fela, nnyaya, jwa ga Bogadi.

                                                                                  [‘Ga a site’, L.R Peega]

	5.1
	Naya leina la popego ya puo e e ntshofaditsweng mo go mola 1 
	
	(1)


	5.2
	Dirisa lefoko le le thaletsweng mo go mola 2 mo polelong ya gago jaaka lediritota.
	
	(1)


	5.3
	Kaya gore polelo e e ntshofaditsweng mo go mola 2 e mo modirisong

 ofe?
	
	(1)


	5.4
	Leina mosimane le dirisitswe jang mo go mola 3?
	
	(1)


	5.5
	Fetolela polelo e e thaletsweng mo go mola 5 go pakapheti.
	
	(1)


	5.6
	Fetolela polelo e e thaletsweng mo go mola 13 go nna mo kganetsong.
	
	(1)


	5.7
	Nopola dikao di le PEDI tsa leitiri go tsa mo temaneng.
	
	(2)


	5.8
	Nopola leemedi le le dirisitsweng jaaka tlhalosi ya felo.
	
	(1)


	5.9
	Dirisa lekwalwatshwana ‘fitlha’ mo polelong go supa bokao jo bo farologaneng le jwa temana.
	
	(1)

[10]


	
	                                                               PALOGOTLHE YA KAROLO C:
	
	30


	
	                                                                                         PALOGOTLHE:
	
	70


MOPHATO 11





SETSWANA PUO YA GAE 





TIRO 7


                                             


PAMPIRI YA NTLHA





 2017











Balwetse ba tlhaloganyo ba tsere dikgang, morago ga go tlhatlhojwa





SIMOLOLA  LETSATSI LE LEGOLO KA  SENO SE!

